
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն

	24.10.2025թ.

	
	N 01/9-1/23466-2025

	Ձեր 06.10.2025թ-ի N ԴԽ//33065-2025 գրությամբ ներկայացված ՀՀ կառավարության որոշման նախագծի վերաբերյալ, որով առաջարկվում է ՀՀ 2025թ-ի պետական բյուջեի «1004», «1017» և «1072» ծրագրերի կապիտալ բնույթի թվով 6 միջոցառումներից, ընդհանուր առմամբ շուրջ 2,563.6 մլն դրամ, վերաբաշխել «1004» ծրագրի «11002. Ոռոգման ծառայություններ մատուցող ընկերություններին ֆինանսական աջակցության տրամադրում» ընթացիկ բնույթի (ՋՕԸ-երի սուբսիդիա) միջոցառմանը, հայտնում ենք հետևյալը.
1. Նկատի ունենալով, որ նվազեցումներն իրականացվում են ՀՀ կառավարության առաջնահերություններ դիտարկվող կապիտալ միջոցառումներից, առաջարկում ենք պահանջվող միջոցներն առաջին հերթին վերաբաշխել ՀՀ ՏԿԵՆ ընդհանուր հատկացումների ընթացիկ բնույթի միջոցառումներից, միաժամանակ միջոցներ ձեռնարկելով համապատասխան կապիտալ միջոցառումների կատարողականի բարելավման ուղղությամբ:
	









Ընդունվել է մասամբ։
ՀՀ ՏԿԵՆ ընդհանուր հատկացումների ընթացիկ բնույթի միջոցառումների մասով ազատ ֆինանսական միջոցներ առկա չեն։

	2. Չնայած այն հանգամանքին, որ Նախագծի հիմնավորմամբ և կից տեղեկանքով ներկայացվել է ընդհանուր տեղեկատվություն ՋՕԸ-ների 2025թ. սեպտեմբերի 1-ի դրությամբ (էլեկտրաէներգիայի գծով) և մինչև 01.12.2025թ. կանխատեսվող պարտավորությունների (էլեկտրաէներգիայի, ջրառի, աշխատավարձի և հարկայինի գծով) մարման համար շուրջ 2,563.6 մլն դրամի հավելյալ ծախսերի անհրաժեշտության վերաբերյալ, այնուամենայնիվ, կարծում ենք, որ Նախագծով բարձրացված խնդիրն ունի համակարգային բնույթ և վերջինիս լուծման տարբերակը նպատակահարմար է դիտարկել նաև ՋՕԸ-երի դեբիտորական պարտքերի հնարավոր հավաքագրման գործընթացի շրջանակներում: 
Համաձայն տեղեկանքի՝ ՋՕԸ-երի փաստացի ծախսը հաշվետու տարվա սկզբից մինչև սեպտեմբեր (ներառյալ օգոստոս ամսվա ծախսի դիմաց սեպտեմբերին կատարված 1,281.8 մլն դրամ վճարումը) կազմում է 11,772.2 մլն դրամ, որից 7,000.0 մլն դրամը (կամ շուրջ 59.5 %-ը) կազմում է 2025թ համար տրամադրված տարեկան սուբսիդիան, իսկ 2,676.6 մլն դրամը՝ (կամ շուրջ 22.8 %-ը) հավաքագրված գումարները (սուբսիդիայից շուրջ 2.6 անգամ քիչ): 
Նշվածի համատեքստում նշենք, որ ՀՀ 2024թ-ի պետական բյուջեի 8,853.8 մլն դրամ փաստացի ծախսի դիմաց (2023թ-ին՝ 10,110.0 մլն դրամ փաստացի ծախս) ՀՀ 2025թ-ի պետական բյուջով 7,000.0 մլն դրամի պլանավորումը պայմանավորված էր ոռոգման ջրի դիմաց վճարների հավաքագրման ավելացման ակնկալիքով, հաշվի առնելով, որ յուրաքանչյուր տարի ՀՀ պետական բյուջեով ներքին և արտաքին աղբյուրների հաշվին իրականացվում են ենթակառուցվածքների արդիականացում և նորերի ստեղծում: Սակայն հավաքագրվող գումարների աճ գրեթե չի արձանագրվում կամ աճը նշանակալի չէ (2024թ-ին՝ 4,560.2 մլն դրամ փաստացի հավաքագրված ցուցանիշի դիմաց 2025թ-ին կանխատեսվում է հավաքագրել 4,619.4 մլրդ դրամ)։ 
	Ընդունվել է մասամբ։












Վերջին տարիներին ՋՕԸ-երին տրված սուբսիդիան կազմել է. 2022 թվականին՝ 9,356.7 մլն.դրամ, 2023 թվականին՝ 10,110.04 մլն.դրամ, 2024 թվականին՝ 8,853.8 մլն.դրամ, ընդ որում, 2025 թվականի սեպտեմբերի 1-ի դրությամբ էլէներգիայի ծախսը նախորդ՝ 2024 թվականի նույն ժամանակահատվածի համեմատ արդեն իսկ գերազանցել է շուրջ 760.0  մլն.դրամով (տեղեկանք հիմնավորումը կցվում է)։

ՀՀ 2025 թվականի բյուջետային գործընթացի շրջանակներում և ՀՀ 2025-2027թթ. պետական միջնաժամկետ ծախսերի ծրագրի, և ՀՀ 2025թ. պետական բյուջեի նախագծի հայտով Ջրային կոմիտեի կողմից ներկայացվել է 10,859.2 մլն դրամ, ընդ որում, ՀՀ կառավարության 04.07.2024թ. N 1064-Ն որոշմամբ 2025թ. համար նախատեսվել է 9,000.0 մլն դրամ սուբսիդիա, սակայն ՀՀ 2025թ. պետական բյուջով պլանավորվել է 7,000.0 մլն դրամ՝ հաշվի առնվելով ֆիսկալ հնարավորությունները, միաժամանակ, ՀՀ 2025թ. բյուջետային գործընթացի շրջանակներում փոխվարչապետերի հետ քննարկումների ընթացքում ՀՀ ֆինանսների նախարարության կողմից առաջարկվել է ՀՀ 2025թ. պետական բյուջեով հատկացված գումարը սպառվելուց հետո Ջրային կոմիտեին հատկացված գումարի շրջանակներում անհրաժեշտ չափով ֆինանսական միջոցներ վերաբաշխել հնարավոր թերակատարումների, ազատ միջոցների և չկատարված ծախսերի հաշվին։ 
Հավաքագրվող գումարների աճի մասով տեղեկացնում ենք, որ 2022թ. հասույթի դիմաց գանձումը կազմել է 69.5 %, 2023թ.՝ 71.9 %, 2024թ.՝ 76.8%, իսկ 2025թ. կկիրառվեն բոլոր հնարավոր գործիքակազմերը՝ կանխատեսվող 81% ցուցանիշն ապահովելու համար։։

	3. Համաձայն Նախագիծը հիմնավորող տեղեկանքի՝ ՋՕԸ-երի տարեկան ծախսը կանխատեսվում է շուրջ 14,991.4 մլն դրամ, որից 7,000.0 մլն դրամը հատկացվել է ՀՀ 2025թ-ի պետական բյուջեով: 01.09.2025թ-ի դրությամբ հավաքագրված 2,676.6 մլն դրամ  գումարների և ՋՕԸ-երի մոտ առկա դրամական միջոցների հաշվարկով, սեպտեմբեր-դեկտեմբեր ամիսների ընդհանուր ծախսի մնացորդը կկազմի 4,507.4 մլն դրամ, որից Նախագծով ակնկալվում է 2,563.6 մլն դրամ սուբսիդիայի հատկացում: Սակայն գրությամբ անդրադարձ կատարված չէ տարբերության՝ 1,943.8 մլն դրամի (4507.4 - 2,563.6) ֆինանսավորման աղբյուրին: 
	Ընդ որում նշենք, որ առանց որևէ պարզաբանման և հիմնավորման Նախագծով առաջարկվում է ՀՀ 2025թ-ի պետական բյուջեի «11002. Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառման «Հասույթից գանձում» հաստատված արդյունքային (կատարողական) 81% ցուցանիշը նվազեցնել 4 տոկոսային կետով:
	Ելնելով վերոգրյալից, առաջարկում ենք տեղեկանք հիմնավորման մեջ բացահայտել վերոնշյալ 1,943.8 մլն դրամի ֆինանսավորման աղբյուրը և արդյունքային (կատարողական) ցուցանիշի 4 տոկոսային կետով նվազեցման հիմնավորումները։
	

Տարբերության՝ 1,943.8 մլն դրամի ֆինանսավորման աղբյուր է դիտարկվում մինչև տարեվերջ իրականացվելիք հավաքագրումները։ ՀՀ ֆինանսերի նախարարությանը ներկայացված նախագծով պահանջված՝ 2,563.6 մլն դրամից սեպտեմբեր ամսվա կանխատեսումային և փաստացի ծախսերի տարբերության չափով՝ 143.4 մլն դրամով, նվազեցվել է նաև պահանջվող գումարը։



Վերականգնվել է հասույթի դիմաց գանձման 81% արդյունքային ցուցանիշը, միաժամանակ, ՝ 1,943.8 մլն դրամի ֆինանսավորման աղբյուր է դիտարկվում մինչև տարեվերջ իրականացվելիք հավաքագրումները։


	4. Նախագիծը հիմնավորող տեղեկանքում բացակայում է տեղեկատվություն նվազեցումների մասով (չեն ներկայացվել միջոցառումների թերակատարման կամ չկատարման պատճառները): Ընդ որում, նվազեցվող միջոցառումների գծով փաստացի ծախսերը թույլ են տալիս ենթադրել, որ նախատեսված միջոցառումների մի մասով չեն ապահովվելու ՀՀ 2025թ. պետական բյուջեով հաստատված արդյունքային (կատարողական) ցուցանիշները և սահմանված նպատակները:
Մասնավորապես, ՀՀ 2025թ-ի պետական բյուջեի 1004 ծրագրի. 
· «31014. Ջրամբարների վերականգնման և վերազինման աշխատանքներ» միջոցառման ներքո նախատեսվել են Տավուշի ջրամբարի պատվարի և Ապարանի ջրամբարի վերականգնման աշխատանքներ: Միջոցառման գծով 13.10.2025թ-ի դրությամբ կատարողականը 0% է: Ընդ որում, որ Տավուշի ջրամբարի պատվարի վերականգնման աշխատանքների ՆՆՓ-ի փորձագիտական դրական եզրակացությունը ձեռք է բերվել 2023թ-ի հուլիսին, ինչի գործողության ժամկետը լրանում է 2026թ-ի հուլիսին: Նկատի ունենալով, որ օբյեկտը ընդգրկված չէ ՀՀ 2026թ-ի պետական բյուջեի նախագծում (ֆինանսավորման հայտ չի ներկայացվել), հետագայում անհրաժեշտություն կառաջանա առկա ՆՆՓ-ի վերանայման և նոր եզրակացության ձեռքբերման, իսկ ՀՀ 2023թ-ի պետական բյուջեով կատարված 26.0 մլն դրամի ծախսը կդիտարկվի անարդյունավետ:
Ինչ վերաբերում է Ապարանի ջրամբարի վերականգնման աշխատանքներին, նշենք, որ դրանք նույնպես ընդգրկված չեն ՀՀ 2026թ-ի պետական բյուջեի նախագծում (ֆինանսավորման հայտ չի ներկայացվել), մինչդեռ փորձագիտական դրական եզրակացությունը ձեռք բերվել 18.03.2024թ-ին:
· «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման գծով 13.10.2025թ-ի դրությամբ ձևավորվել է 8.5% կատարողական ճշտված բյուջեի նկատմամբ (պլանի նկատմամբ՝ շուրջ 4.5%): 
Հետևաբար առաջարկում ենք Նախագծի տեղեկանք-հիմնավորման մեջ ներկայացնել ՀՀ 2025թ-ի պետական բյուջեով նախատեսված կապիտալ ծախսերի՝ մինչև տարեվերջ հնարավոր թերակատարումների և չկատարման պատճառները, դրանց հնարավոր ազդեցությունը ՀՀ Ազգային ժողովի քննարկմանը ներկայացված ՀՀ 2026թ-ի պետական բյուջեի նախագծի վրա: 
Միաժամանակ առաջարկում ենք գնահատել միջոցառումների գծով մինչև տարեվերջ անհրաժեշտ կարիքներն ու հնարավոր ազատ միջոցները վերաբաշխել ՀՀ կառավարության պահուստային ֆոնդ: 
	Ընդունվել է մասամբ։

Հաշվի առնելով «Ոռոգման համակարգի առողջացում» ծրագրի  «Ջրամբարների վերականգնման և վերազինման աշխատանքներ» միջոցառման «ՀՀ Տավուշի մարզի Տավուշի ջրամբարի պատվարի վերականգնման աշխատանքներ» օբյեկտի հիմնանորոգման աշխատանքների համար 5-6 անգամ հայտարարված մրցույթի արդյունքում մասնակից չլինելու հանգամանքը, անհրաժեշտություն է առաջացել լրացուցիչ ուսումնասիրման և քննարկման՝ տեխնիկական հանձնաժողովի կողմից իսկ Ապարանի ջրամբարի ճնշումային թունելի մետաղյա երեսապատվածքի վերականգնման աշխատանքների նախագծանախահաշվային փաստաթղթերի պետական համալիր փորձաքննության եզրակացության բացակայության պատճառով շինարարական աշխատանքների գնման ընթացակարգ չի իրականացվել:
Հաշվի առնելով, որ 23.10.2025թ. կայացած Հանրային ներդրումային կոմիտեի նիստում հավանության է արժանացել 5 ջրամբարների կառուցման նախագիծը, ՀՀ 2025թ. պետական բյուջեով տվյալ միջոցառման համար հատկացված գումարը՝ կառուցման աշխատանքների մասով, և արդյունքային ցուցանիշը նվազեցվել են։ 



















Տեղեկանք-հիմնավորումը լրամշակվել է։ 

	5. Անհրաժեշտ է Նախագծի NN 5 և 6 հավելվածներում արտացոլել նաև միջոցառումների գծով ֆինանսական միջոցների նվազեցումների համամասնությամբ արդյունքային (կատարողական) ոչ ֆինանսական ցուցանիշների նվազեցումները:
	Ընդունվել է։
Կատարվել են համապատասխան խմբագրումները։

	6. Խմբագրական առումով առաջարկում ենք Նախագծի N 7 հավելվածի՝
· բոլոր այն տողերում, որոնցում նվազեցվում է գնման առարկայի ամբողջ գումարը, անհրաժեշտ է «Քանակը» սյունակում նշված «1» թիվը լրացնել բացասական նշանով,
· 1017 ծրագրի «21001» միջոցառման մեջ ներառված 45611300/1 ԳՄԱ կոդով գնման առարկայի տողում «Քանակը» սյունակում «1» թիվր լրացնելու անհրաժեշտությունը բացակայում է, 
· 1004 ծրագրի «31014» միջոցառման մեջ ներառված 71351540 ԳՄԱ կոդով գնման առարկայի տողում «Գնման ձևը» սյունակը լրացված չէ,
· 1004 ծրագրի «31013» միջոցառման մեջ ներառված 71241200/6 ԳՄԱ կոդով գնման առարկայի տողից առաջարկվում է նվազեցնել 199,776,000 դրամ, սակայն «CLIENT-TRESUARY» - «LSFinance» (ԳԳՕ) համակարգում առկա տեղեկատվության համաձայն՝ հիշյալ տողում առկա մնացորդը կազմում է 196,776,00 դրամ,
· 1004 ծրագրի «31012» միջոցառման մեջ ներառված 71241200 և 1004 ծրագրի «31014» միջոցառման մեջ ներառված 71351540 ու 98111140 ԳՄԱ կոդերով տողերից առաջարկվող  նվազեցումների վերաբերյալ դիրքորոշում կարող ենք հայտնել հիշյալ ԳՄԱ կոդերի հերթական համարները լրացնելու դեպքում:
	Ընդունվել է։
Կատարվել են համապատասխան խմբագրումները։

	2. ֆինանսատնտեսական նախարարական կոմիտե

	07.11.2025թ.

	
	N 

		Միաժամանակ նկատի ունենալով, որ առկա է ՀՀ 2025թ-ի պետական բյուջեով նախատեսված հատկացումների վերաբաշխման տարեկան առավելագույն 3 % սահմանաչափի մինչև տարեվերջ գերազանցելու ռիսկ և հաշվի առնելով այն, որ նման պարագայում վերաբաշխման միջոցով առաջնահերթ ֆինանսավորման ենթակա են դիտարկվում այն առաջարկները, որոնց գծով կա փաստացի ձևավորված պարտավորություններ, առաջարկում ենք նպատակահարմար համարվելու դեպքում պահանջվող միջոցները հատկացնել ՀՀ կառավարության պահուստային ֆոնդից ներքոհիշյալ մեխանիզմով. 
Հաշվի առնելով կառավարության պահուստային ֆոնդում առկա սահմանափակ միջոցները, ինչպես նաև 2025թ պետական բյուջեի կատարման ընթացքը և մինչ տարեվերջ եկամուտների հավաքագրման սպասվող մակարդակը, առաջարկում ենք ՀՀ կառավարության 27.12.2024թ. N 2060-Ն որոշման 28.1 կետի համաձայն` պահանջվող գումարի չափով (2.4 մլրդ դրամ) «1139-11003 Հարկաբյուջետային ռիսկերի կառավարման պահուստ» միջոցառումից հատկացումներ կատարել «1139-11001 ՀՀ կառավարության պահուստային ֆոնդ» միջոցառմանը՝ համալրելով այն,  որից հետո պահանջվող գումարները հատկացնել «1139-11001 ՀՀ կառավարության պահուստային ֆոնդ» միջոցառումից։

	Ընդունվել է։

Նախագիծը լրամշակվել է։



